
CJIY>KBEHU I'N'TACHUK BbuX - Meljyyrapoasau yroBopu
SLUZBENI GLASNIK BiH - Medunarodni ugovori

Yersprak, 20. 7. 2017.
Cetvrtak, 20. 7. 2017.

Na osnovu ¢lana V 3. d) Ustava Bosne i Hercegovine i saglasnosti Parlamentarne skupstine Bosne i Hercegovine (Odluka broj
01,02-05-2-564/17 od 7. aprila 2017. godine), Predsjednistvo Bosne i Hercegovine je na 35. redovnoj sjednici, odrzanoj 10. maja

2017. godine, donijelo

ODLUKU
O RATIFIKACIJI SPORAZUMA IZMEPU VIJECA MINISTARA BOSNE | HERCEGOVINE | VLADE REPUBLIKE
AUSTRIJE O SARADNJI U OBLASTIMA KULTURE, OBRAZOVANJA, NAUKE, OMLADINE | SPORTA

Clan 1.
Ratifikuje se Sporazum izmedu Vijeéa ministara Bosne i Hercegovine i Vlade Republike Austrije o saradnji u oblastima kulture,
obrazovanja, nauke, omladine i sporta, 29. novembra 2016. godine u Beéu, na bosanskom, hrvatskom, srpskom i njemackom jeziku.

Clan 2.

Tekst Sporazuma glasi:

SPORAZUM
IZMEDU VIJECA MINISTARA BOSNE I
HERCEGOVINE | VLADE REPUBLIKE AUSTRIJE O
SARADNJI U OBLASTIMA KULTURE,
OBRAZOVANJA, NAUKE, OMLADINE | SPORTA

Vije¢e ministara Bosne i Hercegovine i Vlada Republike
Austrije

(u daljem tekstu oznacene kao "ugovorne strane")

u nastojanju da ojacaju prijateljske odnose izmedu dviju
zemalja,

svjesni neophodnosti unapredenja saradnje u oblastima
kulture, obrazovanja, nauke, omladine i sporta

dogovorili su sljedece:

Clan 1.

(1) Ugovorne strane pozdravljaju direktnu saradnju u
oblastima obrazovanja i istrazivanja izmedu njihovih visokih
Skola odnosno visokoskolskih i nau¢nih ustanova.

(2) Svaka od ugovornih strana ohrabruje studiranje na
podrucju druge ugovorne strane. Po pitanju studijskih doprinosa
vaze pravni propisi svake od ugovornih strana.

(3) Svaka od ugovornih strana poziva studente, nositelje
akademskih zvanja, nastavnike visokoskolskih ustanova i
istrazivae druge ugovorne strane da se kandiduju u okviru
stipendijskih programa druge ugovorne strane.

(4) Ugovorne strane ohrabruju visokoskolske ustanove u
Bosni i Hercegovini i Austriji za dalju kooperaciju, naro€ito u
pogledu stvaranja evropskog prostora visokog obrazovanja u
smislu bolonjskog procesa. U ovom kontekstu dvije ugovorne
strane pozdravljaju pojacanu saradnju u okviru evropskih i
regionalnih programa.

(5) Sada vazeca ugovorna regulativa u oblasti priznavanja
uspjeha na studijima i ispitima kao i na akademskim nivoima
ostaje nepromijenjena ovim sporazumom.

Clan 2.

(1) Ugovorne strane podrzavaju, prema finansijskim
moguénostima, saradnju u oblastima opéeobrazovnog i stru¢nog
Skolstva kao 1 obrazovanja odraslih na bilateralnom i
regionalnom nivou, naro€ito putem sljedeéih mjera:

a) razmjena eksperata kao i informativnog i
dokumentacionog materijala i strucne literature, posebno o
novim kretanjima u oblasti obrazovanja;

b) razmjena iskustava u oblasti implementacije inicijativa
Evropske unije u oblasti opéeg i stru¢nog obrazovanja, takoder u
okviru strategije EU za prostor Dunava i u kooperaciji sa
"European Training Foundation";

c) aktivnosti i inicijative u oblasti obrazovanja pedagoga;

d) unapredenje partnerstava izmedu S$kola i drugih
obrazovnih ustanova;

e) kooperacija i umrezenje firmi za treninge, tzv.
"Ubungsfirmen";

f) aktivnosti organizacija u oblasti obrazovanja.

(2) Ugovorne strane, osim toga, pozdravljaju pojacanu
saradnju izmedu $kola i drugih obrazovnih ustanova u okviru
evropskih i regionalnih programa.

(3) Provodenje ovih mjera vrsit ¢e se usaglaseno izmedu
ugovornih strana. Pri tome ¢ée se utvrditi pojedinosti u
programima mjesovite komisije (Clan 9).

Clan 3.

Ugovorne strane podrzavaju saradnju u oblastima nauke,

istraZivanja, inovativnosti i razvoja tehnologija.

Clan 4.

Ugovorne strane podrzavaju, prema finansijskim
mogucénostima, saradnju u oblasti pitanja zena i ravnopravnosti,
naroCito putem razmjene eksperata kao i razmjenom
dokumentacija i informativnog materijala.

Clan 5.

(1) Svaka ugovorna strana nastoji da pobolj$a poznavanje
kulture druge ugovorne strane, kulturnu saradnju u svim
oblastima i razvije dalje na svim nivoima i time doprinese
evropskom kulturnom identitetu.

(2) U ovom smislu ugovorne strane ¢e kooperirati u okviru
svojih mogu¢énosti:

a) pri razmjeni informacija o medunarodnim
konferencijama i seminarima, koji su u vezi sa kulturom, a
odrzavaju se na podru¢ju druge ugovorne strane;

b) na gostuju¢im predstavama umjetnika i ansambala kao i
prilikom priredivanja koncerata, festivala, pozori$nih predstava
i drugih umjetnickih izvedbi na drzavnom, entitetskom,
kantonalnom i nivou Bréko distrikta Bosne i Hercegovine, te na
regionalnom i lokalnom nivou;

¢) pri organiziranju izlozbi u okviru direktne saradnje
izmedu institucija u oblasti kulture kao i unapredenja kontakata
u oblastima savremene likovne umjetnosti, arhitekture, dizajna,
mode, fotografije, medijske umjetnosti, filma, literature i

izdavacke djelatnosti kao i kod prevodenja literarnih djela i
stru¢ne literature;

d) pri unapredenju direktne saradnje izmedu biblioteka i
arhiva;

¢) pri unapredenju direktne saradnje i razmjene informacija
u oblastima zastite spomenika kao i javnih muzeja u Bosni i
Hercegovini sa austrijskim saveznim muzejima;

f) pri razvoju bilateralne saradnje u okviru projekata i
sporazuma medunarodnih organizacija kao $to su UNESCO i
Vije¢e Evrope.

(3) U svrhu razvoja saradnje i razmjene iskustava ugovorne
strane pozdravljaju, u okviru svojih moguénosti, kratke boravke
umjetnika i eksperata.

Clan 6.
Saradnja i razmjena u oblasti mladih se principijelno
podrzava. Skrece se paznja na moguénosti u okviru poglavlja
Omladina - Programa Evropske unije "Erasmus+".

Clan 7.

(1) Ugovorne strane pozdravljaju saradnju u oblasti sporta,
naroCito saradnju omladine i njenih organizacija, saradnju
izmedu sportskih organizacija drzava obje ugovorne strane,
razmjenu informacija, nau¢nih publikacija 1 druge
dokumentacije na temu sporta.

(2) Ugovorne strane pozdravljaju saradnju vezanu za
naucnoistrazivacke programe i projekte u sportu.

Clan 8.

(1) Svaka ugovorna strana ¢ée u okviru svojih vazeéih
pravnih propisa olaksati drugoj drzavi ugovornici osnivanje i
djelatnost kulturnih ustanova koje postoje izvan njenih
diplomatskih predstavnistava.

(2) Kulturne ustanove u smislu stava 1. su sasvim ili
pretezno iz javnih sredstava finansirane ustanove umjetnickih,
naucnih i obrazovnih organizacija, biblioteke, Citaonice, kao i
istrazivacke ustanove javnog prava.

Clan 9.

(1) Za provodenje ovog sporazuma formira se mjeSovita
komisija koja se sastoji od predstavnika nadleznih organa drzava
ugovornih strana i na ¢ije sastanke se mogu takoder pozivati i
predstavnici regionalnih tijela. Sastanak mjeSovite komisije
trebalo bi po pravilu odrZavati svake Cetiri godine, pri ¢emu ga
po potrebi svaka ugovorna strana moze sazvati i izvan
navedenog vremenskog perioda. MjeSovita komisija zasjeda
naizmjeni¢no u Bosni i Hercegovini i u Republici Austriji.
Sastankom predsjedava predsjedavajuci delegacije one ugovorne
Strane na ¢ijem drzavnom podrucju se sastanak odrzava.

(2) Mjesovita komisija ocjenjuje razmjenu koja je
ostvarena u okviru ovog sporazuma, razraduje i priprema
programe za provodenje ovog sporazuma i daje preporuke i

prijedloge za buducu saradnju, ukljucujuéi prijedloge za
rjesavanje organizacionih i finansijskih pitanja.

(3) Svaka ugovorna strana saop¢ava diplomatskim putem
sastav delegacije svojih predstavnika u mjesovitoj komisiji, kao
i naknadne izmjene.

(4) Zakljuci mjeSovite komisije se prihvataju u formi
zapisnika sa sastanaka mjeSovite komisije, ¢iji tekst usaglasavaju
dvije delegacije.

Clan 10.

(1) Odredbe ovoga sporazuma treba primjenjivati prema
vaze¢im pravnim propisima strana 1 prema normama
medunarodnog prava.

(2) Ovaj sporazum ne ugrozava nikakve obaveze koje
proizilaze iz drugih medunarodnih ugovora, koji su obavezujuci
za drzave ugovornih strana.

Clan 11.
Saradnju po ovom sporazumu ¢e ostvarivati nadlezni
organi i institucije drzava ugovornih strana.

Clan 12.

(1) Ovaj sporazum stupa na snagu prvog dana u onom
mjesecu, koji sljedi na mjesec u kom su ugovorne strane jedna
drugoj diplomatskim putem u pisanoj formi saopstile da su
ispunjene njihove unutardrzavne pretpostavke za stupanje na
snagu ovog sporazuma.

(2) Ovaj sporazum se zakljucuje na period od pet godina.
Njegovo vaZenje se produzava na period od narednih pet godina,
ako jedna od dvije ugovorne strane ne saopsti drugoj
diplomatskim putem u pisanoj formi Sest mjeseci prije isteka
trajanja ugovora da ona ne zeli ovo produzenje. Za vrijeme
narednog perioda vazenja od pet godina svaka ugovorna strana
moze otkazati ugovor, u svako doba, diplomatskim putem u
pisanoj formi, uz pridrzavanje otkaznog roka od Sest mjeseci.

(3) Otkaz sporazuma ne dotiCe implementaciju ved
zapocetih projekata i aktivnosti.

(4) U odnosu izmedu ugovornih strana stupanjem na snagu
ovoga sporazuma stavlja se van snage Sporazum izmedu
Socijalisticke Federativne Republike Jugoslavije i Republike
Austrije o saradnji u oblasti kulture, nauke i odgoja, potpisan 14.
aprila 1972. u Bedu.

Sacinjeno u Becu, dana 29. novembra 2016. godine, u dva
originala, svaki na sluzbenim jezicima u Bosni i Hercegovini
(bosanskom, hrvatskom, srpskom) i na njemackom jeziku, pri
¢emu su svi tekstovi u istoj mjeri autenticni.

Za Vijece ministara

Bosne i Hercegovine

Dr. sc. Adil Osmanovié

Za Vladu
Republike Austrije
Sebastian Kurz

Clan 3.
Ova odluka ¢e biti objavljena u "Sluzbenom glasniku BiH - Medunarodni ugovori" na bosanskom, hrvatskom i srpskom jeziku

i stupa na snagu danom objavljivanja.
Broj 01-50-1-1643-55/17
10. maja 2017. godine
Sarajevo

Predsjedavajuéi
Dr. Mladen Ivanié, s. r.

Temeljem ¢lanka V 3. d) Ustava Bosne i Hercegovine i suglasnosti Parlamentarne skupstine Bosne i Hercegovine (Odluka broj
01,02-05-2-56417 od 7. travnja 2017. godine), PredsjedniStvo Bosne i Hercegovine na 35. redovitoj sjednici, odrzanoj 10. svibnja

2017. godine, donijelo je



